
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ
ՈՒ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ
ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ
----------------------------------------------------------------------------------------------------------------------------------
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին ու 23-րդ հոդվածի 3-րդ մասին համապատասխան, ինչպես նաև հիմք ընդունելով Հայաստանի Հանրապետության կառավարության 2011 թվականի փետրվարի 10-ի N 168-Ն որոշմամբ հաստատված՝ գնումների գործընթացի կազմակերպման կարգի 32-րդ կետի 5-րդ ենթակետի «բ» պարբերությունը` Հայաստանի Հանրապետության կառավարությունը  ո ր ո շ ու մ  է.

1. «Հայաստանի Հանրապետության 2013 թվականի պետական բյուջեի մասին» Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2012 թվականի դեկտեմբերի 20-ի «Հայաստանի Հանրապետության 2013 թվականի պետական բյուջեի կատարումն ապահովող միջոցառում​ների մասին» N 1616-Ն որոշման N 5, 11 և 12 հավելվածներում կատարել լրացումներ ու փոփոխություններ` համաձայն NN 1, 2, 3 և 4 հավելվածների:

2. «Հայաստան» մարզական հասարակական կազմակերպության Երևան քաղաքի Ագաթանգեղոսի 6 հասցեում տեղակայված «Սպարտակ» մարզահամալիրի աթլետիկայի մանեժի քանդված տանիքի հիմնանորոգման նպատակով Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառա​վարության պահուստային ֆոնդի հաշվին Հայաստանի Հանրապետության քաղաքաշի​նության նախարարությանը 2013 թվականին հատկացնել 29,449.0 հազ. դրամ՝ որից՝​
ա) 28,500.0 հազ. դրամ տանիքի հիմնանորոգման նպատակով (բյուջետային ծախսերի տնտեսագիտական դասակարգման` «Շենքերի և շինությունների կապիտալ վերանորոգում» հոդվածով),
բ) 949.0 հազ. դրամ տանիքի հիմնանորոգման նախագծանախահաշվային փաս​տաթղթերի մշակման և փորձաքննության աշխատանքների համար (բյուջետային ծախսերի տնտեսագիտական դասակարգման «Նախագծահետազոտական ծախսեր» հոդվածով):
3. Սահմանել, որ Հայաստանի Հանրապետության քաղաքաշինության նախարարու​թյունը սույն որոշման 3-րդ կետում նշված աշխատանքների գնումն իրականացնելու է «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 2-րդ կետի համաձայն, բանակցային ընթացակարգով՝ առանց գնումների հայտարարությունը նախապես հայտարարելու:
4. Հայաստանի Հանրապետության ֆինանսների նախարարին` ֆինանսավորումն իրականացնել նախագծանախահաշվային փորձագիտական դրական եզրակացություն ունեցող փաստաթղթերի առկայության դեպքում:

5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
                                          Յ. Վարդանյան 

ՏԵՂԵԿԱՆՔ ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի № 1616-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ՈՒ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՎԵՐԱԲԵՐՅԱԼ
2013 թվականի մարտի 24-ին՝ ժամը 12.45-13.00-ի սահմաններում ուժգին ոլորապտույտ քամու հետևանքով փայտյա հեծաններով, տախտակամածով և թիթեղներով քանդվել և կից մարզադաշտի տարածք է նետվել «Հայաստան» մարզական հասարակական կազմակերպության Ագաթանգեղոսի 6 հասցեում տեղակայված «Սպարտակ» մարզահամա​լիրի աթլետիկայի մանեժի տանիքի մեծ մասը:

Աղետից անմիջապես հետո դեպքի վայր այցելած ՀՀ արտակարգ իրավիճակների նախարարության Երևանի «Կենտրոն» բաժանմունքի թիվ 8 փրկարար ջոկատի կողմից կատարվել են հետագա վտանգ ներկայացնող վնասազերծման աշխատանքներ (տանիքից կախված թիթեղների և փայտյա հեծանների կտրատում):

ՀՀ վարչապետի 2013 թվականի մարտի 29-ի № 02/14.3/4277-13 հանձնարարականի կատարումն ապահովելու նպատակով «Սպարտակ» մարզահամալիրի աթլետիկայի մանեժի վնասված տանիքի ուսումնասիրման համար ստեղծվել է աշխատանքային խումբ, իսկ ՀՀ քաղաքաշինության նախարարի 2013 թվականի ապրիլի 9-ի № 115 հրամանով ստեղծված աշխատանքային խումբը ներկայացրել է առաջարկություններ հետագա աշխատանքների վերաբերյալ: 
«Սպարտակ» մարզահամալիրի աթլետիկայի մանեժի շենքի ակնադիտական զննմամբ պարզվել է, որ կառույցը կրող և պատող կոնստրուկցիաներում էական ճաքեր, ճկվածքներ, նստվածքային և այլ տիպի ձևափոխումներ (դեֆորմացիա) չկան: Դրանք ընդհանուր առմամբ գտնվում են բավարար տեխնիկական վիճակում: Քանի որ շենքը կառուցվել է 1963-1964 թվականներին, իսկ Երևանը ներկայումս գտնվում է 3-րդ սեյսմիկ գոտում (9 և ավել բալանոց), ուստի շենքը չունի անհրաժեշտ սեյսմակայունություն: Հաշվի առնելով շենքի գործառնական նշանակությունը՝ հետագա հուսալի շահագործումը ապահովելու համար ցանկալի է իրականացնել սեյսմազինվածության մակարդակի բարձրացման աշխատանքներ: Սակայն այդ ամբողջ աշխատանքների կազմակերպման համար լրացուցիչ անհրաժեշտ կլինի ավելի քան 80 միլիոն դրամ, որը ներկա պահին հնարավոր չէ ապահովել:
ՀՀ քաղաքաշինության նախարարության 2013 թվականի օգոստոսի 28-ի N 01/16.1/5255-13 գրությամբ ներկայացվել են «Սպարտակ» մարզահամալիրի աթլետիկայի մանեժի քանդված տանիքի հիմնանորոգման հաշվարկները:
Ըստ այդմ` ՀՀ քաղաքաշինության նախարարի 2013 թվականի ապրիլի 9-ի թիվ 155 հրամանով ստեղծվել է աշխատանքային խումբ, որի շրջանակներում խնդրի ուսումնասիրության և քննարկման համատեղ աշխատանքներին մասնակցություն են ունեցել ՀՀ արտակարգ իրավիճակների նախարարության, ՀՀ սպորտի և երիտասարդության հարցերի նախարարության, ՀՀ քաղաքաշինության նախարարության և «Հայսեյսմշին և ԿՊԳՀԻ» ԲԲԸ ներկայացուցիչները:
Ըստ արձանագրված տվյալների մարզահամալիրը կառուցվել է 1963-1964թթ. և սեյսմիկ անվտանգության տեսանկյունից ներկայումս ենթակա է վերակառուցման՝ սեյսմազինվածության մակարդակի բարձրացման միջոցառումների կիրառմամբ:

13.04.2013թ կայացած աշխատանքային խմբի նիստի ընթացքում ընդունած որոշման /արձանագրության/ համաձայն առաջարկվում է վերակառուցել մարզահամալիրի մանեժի 1248.0քմ մակերեսով տանիքը՝ մինչև շինության սեյսմազինվածության մակարդակի բարձրացմանն ուղղված մեծածավալ տեխնիկական միջոցառումների կիրառումը՝ առաջիկայում ապահովելով մարզահամալիրի բնականոն աշխատանքն ու ամբողջ շինության պահպանումը:

Ըստ անալոգիայի ընտրված շինօբյեկտի տանիքի վերակառուցման նախագծանախահաշվային փաստաթղթերի՝ 1քմ մակերեսի վերակառուցման արժեքը տատանվում է 22.8-23.4հազ.դրամ գումարի սահմաններում:

Տվյալ դեպքում մարզահամալիրի տանիքի վերակառուցման համար կպահանջվի՝ 1248.0քմx22.8≈28500.0հազ.դրամ գումար: 

Բացի այդ, նշված աշխատանքներն իրականացնելու համար առաջնահերթ անհրաժեշտ են հաստատված նախագծանախահաշվային փաստաթղթեր, որոնց մշակման արժեքն ըստ նախագծման բարդության և գործող նորմերի կհաշվարկվի հետևյալ տոկոսաչափի կիրառմամբ՝ 28500.0x3%=855.0հազ.դրամ:

Միաժամանակ՝ նախագծանախահաշվային փաստաթղթերի փորձաքննության ծախսերը ըստ գործող նորմերի կկազմեն՝ 855.0x11%≈94.0հազ.դրամ գումար:

Հաշվի առնելով խնդրի հրատապությունը՝ առաջարկվում է նշված օբյեկտի տանիքի վերակառուցման ու դրանց նախագծանախահաշվային փաստաթղթերի մշակման աշխատանքները ֆինանսավորել համապատասխանաբար՝ 28500.0հազ.դրամ (որից՝ շինմոնտաժային աշխատանքներ 27777.8 հազ.դրամ, տեխնիկական հսկողություն 555.5 հազ.դրամ և հեղինակային հսկողություն 166.7հազ.դրամ) և 949.0 հազ.դրամ գումարով ու յուրաքանչյուրը գնման ներկայացնել բանակցային ընթացակարգի կիրառմամբ՝ առանց գնումների հայտարարությունը նախապես հրապարակելու /ԲԸԱՀ/:


ՀՀ սպորտի և երիտասարդության հարցերի նախարարությանը 2013 թվականի պետական բյուջեով 08.01.01.19 «Ֆրանկաֆոնիայի 8-րդ միջազգային խաղերին մասնակցության ապահովում» ծրագրով հատկացված էր 45,222.0 հազար դրամի գումար, որից տնտեսվել և ՀՀ կառավարության պահուստային ֆոնդ է վերադարձվել 12,519.0 հազար դրամը:
ՀՀ սպորտի և երիտասարդության հարցերի նախարարությանը 2013 թվականի պետական բյուջեով 08.01.01.17 «Երևանում կայանալիք միջազգային մարաթոնյան վազքի անցկացման ապահովում» ծրագրով հատկացված էր 21,761.8 հազար դրամի գումար: Սակայն, 2013 թվականի օգոստոսի 9-ին աթլետիկայի միջազգային կոնգրեսի կողմից տեղեկացվել է, որ այս տարի Բոստոն քաղաքում մարաթոնյան վազքի ժամանակ տեղի ունեցած ահաբեկչության հետևանքով սահմանափակվել է մարաթոնների անցկացումը այն երկրներում, որոնք չունեն պայմանագիր աթլետիկայի միջազգային ֆեդերացիայի հետ՝ մարզիկների անվտանգությունը ապահովելու նպատակով: Հայաստանի Հանրապետությունը այս պահի դրությամբ չունի նմանատիպ պայմանագիր, այդ իսկ պատճառով մարաթոնյան վազքի անցկացումը այս տարի չի կարող իրականացվել: Բալկանյան երկրների նախագահների համաժողովի կողմից որոշում կայացվեց 2013 թվականի հոկտեմբերի 27-ից 30-ը Երևան քաղաքում կազմակերպել և իրականացնել բալկանյան երկրների տարեվերջյան արդյունքների քննարկման և ամփոփման միջոցառում: 2013 թվականի հոկտեմբերի 10-ին N 1/08/1107-13 գրությամբ ՀՀ սպորտի և երիտասարդության հարցերի նախարարությունը դիմել է ՀՀ կառավարություն՝08.01.01.17 «Երևանում կայանալիք միջազգային մարաթոնյան վազքի անցկացման ապահովում» ծրագրով հատկացված էր 21,761.8 հազար դրամից 15,003.0 հազար դրամը հատկացնել 2013 թվականի հոկտեմբերի 27-ից 30-ը Երևան քաղաքում անցկացվելիք բալկանյան երկրների միջոցառման կազմակերպման ու անցկացման համար, իսկ մնացած 6,758.8 հազար դրամ, որը նախատեսվում է այս որոշման նախագծով վերադարձնել ՀՀ պետական բյուջե:

ՀՀ սպորտի և երիտասարդության հարցերի նախարարությանը 2013 թվականի պետական բյուջեով հատկացված 08.01.01.13 «Եվրոպայի երիտասարդության օլիմպիական փառատոներին մասնակցության ապահովում» ծրագրից ևս կան տնտեսված միջոցներ, մասնավորապես՝ 1618.0 հազար դրամ, որը նախատեսվում է այս որոշման նախագծով վերադարձնել ՀՀ պետական բյուջե:
«Հայաստան» մարզական հասարակական կազմակերպության Ագաթանգեղոսի 6 հասցեում տեղակայված «Սպարտակ» մարզահամալիրի աթլետիկայի մանեժի քանդված տանիքի հիմնանորոգման և նախագծանախահաշվային փաստաթղթերի փորձաքննության աշխատանքների իրականացման հրատապությունից ելնելով՝ գնման ձև է սահմանվել ԲԸԱՀ-ը, քանի որ աշնանային տեղումների հետևանքով կարող է արդեն իսկ պատճառված վնասը կրկնապատկվել և ավելի մեծ ֆինանսական միջոցների անհրաժեշտություն առաջանալ:
 «Հայաստան» մարզական հասարակական կազմակերպության «Սպարտակ» մարզահամալիրի աթլետիկայի մանեժի տանիքի հիմնանորոգման, ինչպես նաև նախագծանախահաշվային փաստաթղթերի դրական փորձաքննության համար անհրաժեշտ գումարը, որը կազմում է 29,449.0 հազար դրամ, խնդրում ենք տրամադրել Հայաստանի Հանրապետության կառավարության պահուստային ֆոնդից:
ՀՀ սպորտի և երիտասարդության հարցերի նախարար
    Յուրի Վարդանյան
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի № 1616-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ՈՒ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ
ԲՅՈՒՋԵԻ ԾԱԽՍԵՐԻ ԵՎ ԵԿԱՄՈՒՏՆԵՐԻ ՓՈՓՈԽՈՒԹՅԱՆ
ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի № 1616-Ն որոշման մեջ լրացումներ ու փոփոխություններ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» Հայաստանի Հանրապետության կառավարության որոշման ընդունմամբ Հայաստանի Հանրապետության պետական բյուջեի ծախսերի և եկամուտների փոփոխություններ չեն առաջանում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի № 1616-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ՈՒ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
ԿԱՊԱԿՑՈՒԹՅԱՄԲ ՆՈՐ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ 
ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի № 1616-Ն որոշման մեջ լրացումներ ու փոփոխություններ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» Հայաստանի Հանրապետության կառավարության որոշման ընդունման կապակցությամբ նոր իրավական ակտերի ընդունման անհրաժեշտություն չի առաջանում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի № 1616-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ՈՒ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ
ԱՌԱՋԱՐԿՈՒԹՅՈՒՆԵՐԻ ԵՎ ԴԻՏՈՂՈՒԹՅՈՒՆՆԵՐԻ ՎԵՐԱԲԵՐՅԱԼ

	Դիտողության, առաջարկության հեղինակը և գրության համարը
	Դիտողության, առաջարկության բովանդակությունը
	Եզրակացություն

	ՀՀ քաղաքաշինության նախարարություն

20.08.2013 թ.

№ 01/16.1/5081-13 գրություն


	Ձեր կողմից ներկայացված Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի № 1616-Ն որոշման մեջ լրացումներ ու փոփոխություններ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» Հայաստանի Հանրապետության կառավարության որոշման նախագծում առաջարկում եմ հետևյալ փոփոխությունները`


	

	
	1. Առաջարկվող 14137.0 հազար դրամ գումարի շրջանակներում հնարավոր է իրականացնել միայն քամու հետևանքով տանիքի ծածկի քանդված հատվածի վերականգնումը, իսկ ամբողջ տանիքի նոր ծածկի իրականացման արժեքը` փայտե կամ մետաղական կավարամածով և պրոֆիլավոր թիթեղով կկազմի շուրջ 30.0 մլն ՀՀ դրամ, այդ թվում նաև նախագծանախահաշվային փաստաթղթերի հետ կապված ծախսերը:


	Ընդունվել է ի գիտություն:



	
	2. Որոշման նախագծի 3-րդ կետի բ) ենթակետում «նախագծանա​խահաշվային փաստաթղթերի մշակման» բառերից հետո ավելացնել «և փորձաքննություն» բառերը :


	Ընդունվել է, կատարվել է համապատասխան փոփոխություն:



	
	3. Որոշման նախագծի N 4 <<նախագծանախահաշվային փաստաթղթերի>> բառերից հետո ավելացնել <<մշակման>> բառը:
	Ընդունվել է, կատարվել է համապատասխան փոփոխություն:



	
	4. ՀՀ սպորտի և երիտասարդության հարցերի նախարարության փոփոխություն​ները պետք է կատարվեն N 11 հավելվածի N 11.23 աղուսակում` ծրագրի նկարագրությունը մասում <<Եվրոպայի երիտասարդության օլիմպիական փառատոներին մասնակցության ապահովում>> փոխարինել բառերով << Եվրոպայի երիտասարդության օլիմպիական փառատոներին մասնակցություն>> բառերով, իսկ ֆինանսական ցուցանիշների փոփոխություն​ներում` 1618.0 թվերը փոխարինել -1618.0 թվերով:


	Ընդունվել է, կատարվել է համապատասխան փոփոխություն:



	
	5. Որոշման N 11 հավելվածի N 11.21 աղուսակում` Ազդեցությունը կազմակերպության կարողությունների զարգացման վրա,մասնավորապես`քանակական, որակական, ժամկետայնության և այլ չափորոշիչների վրա` <<Հիմնանորոգումն անհրաժեշտ է, որպեսզի դրանք ապահովեն ծառայությունների մատուցումը գործող չափորոշիչներին>> փոխարինել << Հիմնանորոգումն անհրաժեշտ է, որպեսզի դա ապահովի մարզական ծառայությունների մատուցումը գործող չափորոշիչներին համապատասխան>> բառերով :
	Ընդունվել է, կատարվել է համապատասխան փոփոխություն:



	
	6. Որոշման N 11 հավելվածի N 11.21 աղուսակում` Ծրագրային դասիչը 1163 ԵՊ 01 փոխարինել 1163 ԵՊ 02, ծրագրի անվանումը <<Մարզական օբյեկտների շինարարություն>> բառերը փոխարինել <<Մարզական օբյեկտների հիմնանորոգում>> բառերերով, իսկ ծրագրի է նկարագրությունը մասում <<Մարզական օբյեկտների շենքերի (մասնաշենքերի) շինարարություն (համաշինարարական աշխատանքներ, ջեռուցման համակարգի իրականացում, ներքին հարդարում, տարածքի բարեկարգում)>> բառերը փոխարինել <<Մարզական օբյեկտների շենքերի (մասնաշենքերի) հիմնանորոգում (համաշինարարական աշխատանքներ, ջեռուցման համակարգի իրականացում, ներքին հարդարում, տարածքի բարեկարգում)>> բառերով:
	Ընդունվել է, կատարվել է համապատասխան փոփոխություն:



	
	7. Ծրագիրը (ծրագրերը), որի (որոնց) շրջանակներում իրականացվում է քաղաքականության միջոցառումը` <<1146 Հանրակրթության ծրագիր>> ձևակերպունը փոխարինել <<1163 Մանկապատանեկան և մասսայական սպորտի ծրագիր>> ձևակերպմամբ:


	Ընդունվել է, կատարվել է համապատասխան փոփոխություն:



	
	8. Վերջնական արդյունքի նկարագրությունը` <<Հանրակրթական մակարդակում սովորողների ընդգրկվածության, գրագիտության և համակողմանի զարգացման բարձր մակարդակի ապահովում>> բառերը փոխարինել <<Բնակչության առողջության ամրապնդում, անհատի ներդաշնակ զարգացում, առողջ ապրելակերպի ապահովում>> բառերով:


	Ընդունվել է, կատարվել է համապատասխան փոփոխություն:



	ՀՀ ֆինանսների նախարարություն

10.09.2013 թ.

№ 4/4.3-2/13324-13 գրություն


	Հայաստանի Հանրապետության ֆինանսների նախարարությունը քննարկել է Ձեր 29.08.2013 թվականի N 1/08/933-13 գրությամբ ներկայացված` <<Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ լրացումներ ու փոփոխություններ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին>> Հայաստանի Հանրապետության կառավարության որոշման նախագիծը (այսուհետ` Նախագիծ) և հայտնում է հետևյալը.
	

	
	1. Նկատի ունենալով, որ Նախագծի 3-րդ կետում արդեն իսկ ներկայացված են հատկացվող գումարների բյուջետային ծախսերի տնտեսագիտական դասակարգման հոդվածները և եռամսյակային համամասնությունները` Նախագծով ներկայացված № 5 հավելվածի անհրաժեշտությունը բացակայում է:
	Ընդունվել է, կատարվել է համապատասխան փոփոխություն:



	
	2. Բացակայում են «Հայաստան» մարզական հասարակական կազմակերպության Երևան քաղաքի Ագաթանգեղոսի 6 հասցեում տեղակայված «Սպարտակ» մարզահամալիրի աթլետիկայի մանեժի տանիքի հիմնանորոգման աշխատանքների փորձագիտական դրական եզրակացություն ունեցող նախագծանախահաշվային փաստաթղթերը և Եվրոպայի երիտասարդության օլիմպիական փառատոններին մասնակցության ծախսերի ճշտված նախահաշիվը:
	Տանիքի հիմնանորոգման աշխատանքների փորձագիտական դրական եզրակացություն ունեցող նախագծանախահաշվային փաստաթղթերի համար նախագծում նախատեսված է գումար, իսկ Եվրոպայի երիտասարդության օլիմպիական փառատոններին մասնակցության ծախսերի ճշտված նախահաշիվը կցվում է:

	
	3. Նախագծով նախատեսվում է Հայաստանի Հանրապետության 2013 թվականի պետական բյուջեի «13. Եվրոպայի երիտասարդության օլիմպիական փառատոններին մասնակցության ապահովում» ծրագրից վերաբաշխել 1,618.0 հազ. դրամ և վերը նշված մարզահամալիրի աթլետիկայի մանեժի 1248 քմ տանիքի հիմնանորոգման նպատակով Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից Հայաստանի Հանրապետության քաղաքաշինության նախարարությանը հատկացնել 29,449.0 հազար դրամ:

Միաժամանակ, Հայաստանի Հանրապետության կառավարության 15.08.2013 թվականի № 858-Ն որոշմամբ Հայաստանի Հանրապետության 2013 թվականի պետական բյուջեով Հայաստանի Հանրապետության սպորտի և երիտասարդության հարցերի նախարարությանը նախատեսված «19.Ֆրանկաֆոնիայի 8-րդ միջազգային խաղերին մասնակցության ապահովում» ծրագրից վերաբաշխված 45,222.0 հազ. դրամից նույն որոշման 3-րդ և 5-րդ կետերով Հայաստանի Հանրապետության սպորտի և երիտասարդության հարցերի նախարարությանը հատկացվել է 32,703.0 հազ. դրամ, որի արդյունքում վերաբաշխված գումարի չօգտագործված մնացորդը կկազմի 12,519.0 հազ. դրամ:

Արդյունքում Նախագծով ներկայացված վերաբաշխվող գումարի (1,618.0 հազ. դրամ) և Հայաստանի Հանրապետության կառավարության 15.08.2013 թվականի № 858-Ն որոշմամբ վերաբաշխված գումարի չօգտագործված մնացորդի (12,519.0 հազ. դրամ) հանրագումարը կկազմի 14,137.0 հազ. դրամ, որի դիմաց Նախագծով առաջարկվում է իրականացնել 29,449.0 հազ. դրամի հատկացում:

Սակայն Հայաստանի Հանրապետության վարչապետի 04.07.2013թ-ի № 02/14.3/9725-13 հանձնարարականով հանձնարարվել է Հայաստանի Հանրապետության սպորտի և երիտասարդության հարցերի նախա​րարին` Հայաստանի Հանրապետության սպորտի և երիտասարդության հարցերի նախա​րարությանը նախատեսված հատկացումների շրջանակներ​ում քննարկել հրատապ վերանորոգման աշխատանքներն իրականացնելու հարցը (Հայաստանի Հանրապետության քաղաքաշինության նախարարության կողմից նախկինում ներկայացված գրության համաձայն` հրատապ վերականգնման ենթակա վնասված հատվածը կազմում է 670 քմ, որի համար կպահանջվի 13.4 մլն դրամ): 

Բացի այդ, Հայաստանի Հանրապետության վարչապետի 18.07.2013 թվականի № 02/14.3/10458-13 հանձնարարականով հանձնարարվել է Հայաստանի Հանրապետության քաղաքաշինության և Հայաստանի Հանրապետության սպորտի և երիտասարդության հարցերի նախարարներին` համաձայնել վերաբաշխման միջոցով տանիքի վերանորոգման համար միջոցների հատկացմանը: 

Ուստի, հաշվի առնելով վերոշարադրյալը, Նախագիծն անհրաժեշտ է համապատասխանեցնել Հայաստանի Հանրապետության վարչապետի վերը նշված 
հանձնարարականներին: 
	Ընդունվել է ի գիտություն:



ՀՀ սպորտի և երիտասարդության հարցերի

նախարար





Յուրի Վարդանյան






